
1. Uvod

Najvažniji cilj koji obrazovni sistem Crne Gore treba da postigne je da svakom pojedincu omogući da kroz sistem obrazovanja razvije sistem znanja, vještina i kompetencija, koje će mu omogućiti dalje učenje i lični razvoj, ispunjenje i napredovanje kroz čitav život i lakše zapošljavanje, odnosno uklučivanje na tržište rada. Uspostavljanje Nacionalnog okvira kvalifikacija (NOK) ima važnu ulogu u ostvarivanju ovog cilja. Aktivnosti u okviru uspostavljanja Nacionlanog okvira kvalifikacija direktno utiču na podizanje kvaliteta obrazovanja u cjelini.
Nacionalni okvir kvalifikacija treba da:

· standradizuje procedure za razvoj kvalfikacija;

· omogući razumijevanje i povezanost kvalifikacija, prohodnost i načina napredovanja kroz sistem kvalifikacija;

· obezbijedi jasan pregled načina sticanja kvalifikacija;

· obezbijedi da procedure za sticanje kvalifikacija budu jasne i transparentne;
· osigura ujednačenost i usaglašenost kriterijuma provjere za sticanje kvalifikacija;

· obezbijedi kredibilitet kvalifikacija stečenih u Crnoj Gori;

· omogući da kvalifikacije budu uporedive i prepoznate u drugim državama.

Osnov za ovaj dokument, koji opisuje razvoj kvalifikacija od nivoa I do nivoa V, predstavljaju materijali, nastali u toku Projekta IPA 2007 „Nacionalni okvir kvalifikacija i obezbjeđivanje kvaliteta u visokom obrazovanju”, na kojim je radila međuresorska radna grupa u toku 2010. i 2011. godine. Na konačnoj pripremi dokumenta radi usvajanja na nadležnim savjetu, u skladu sa Zakonom o nacionalnom okviru kvalifikacija
, radili su predstavnici Ministarstva prosvjete i sporta, Centra za stručno obrazovanje, Zavoda za školstvo, Zavoda za zapošljavanje i stručnih škola. Dokument ima zadatak da olakša razvoj kvalifikacija u skladu sa principima Nacionalnog okvira kvalifikacija, kroz pojašnjenje koraka i nadležnosti organa i tijela u pojedinim fazama razvoja kvalifikacija
. Na taj način proces razvoja kvalifikacija koje su dio Nacionalnog okvira kvalifikacija čini se transparentnim što utiče na kvalitet kvalifikacija i povezanost obrazovanja i tržišta rada. U dokumentu se detaljnije objašnjava razvoj standarda kvalifikacije, imajući u vidu da on do sada nije detaljnije obrađivan u metodološkim dokumentima. 

2. Procedure razvoja kvalifikacija 

2.1. Osnovne napomene
Zakonom o nacionalnom okviru kvalifikacija propisano je da se kvalifikacije u Nacionalnom okviru razvrstavaju u osam nivoa, pri čemu nivoi I, IV i VII imaju podnivoe. Svaki od nivoa opisan je kroz ishode učenja - iskaze o tom što pojedinac zna, razumije i što je sposoban uraditi na kraju procesa učenja, a definisani su u terminima znanja, vještina i kompetencija. Kvalifikacije svih tipova koje su dio Nacionalnog okvira kvalifikacija imaju svoj obim koji se iskazuje kroz broj kreditnih bodova (kredita) kojim se  vrednuje rad koju treba da ostvari pojedinac radi postizanja propisanih ciljeva. To je brojčano izražen obim ishoda učenja (znanja, vještina, kompetencija) koje prosječan učenik/polaznik dostigne za 25 sati aktivnosti (teorijska i praktična nastava, vježbe, seminarski i projektni zadaci, istaživački rad, samostalan rad radi pripreme za ispite i dr.).   

U zavisnosti od područja djelatnosti, kvalifikacije se u Nacionalni okvir kvalifikacija svrstavaju u 15 sektora kvalifikacija. Sektori kvalifikacija sadrže podsektore, oblasti i podoblasti. Svaki od ovih sektora ima svoj okvir kvalifikacija. U okviru kvalifikacije za sektor vidi se mjesto kvalifikacije u sektoru - njen nivo i tip. 


U skladu sa Zakonom o nacionalnom okviru kvalifikacija,  tipovi kvalifikacija u Nacionalnom okviru kvalifikacija su: kvalifikacije nivoa obrazovanja, stručne kvalifikacije i druge kvalifikacije. Kvalifikacije nivoa obrazovanja su kvalifikacije koje se stiču završetkom javno važećih obrazovnih programa. Kvalifikacija nivoa obrazovanja koja se stiče završetkom obrazovnog programa opšteg srednjeg obrazovanja (gimnazija) razvija se na osnovu obrazovnog standarda. Kvalifikacija nivoa obrazovanja koja se stiče završetkom obrazovnih programa nižeg, srednjeg i višeg stručnog obrazovanja razvija se na osnovu standarda zanimanja, u skladu sa Zakonom o stručnom obrazovanju
. Potvrđuju se diplomom. Kvalifikacije nivoa obrazovanja odgovaraju dosadašnjim stepenima stručne spreme. Obim kvalifikacije nivoa obrazovanja, izražen brojem kreditnih bodova, je najmanje 120 kreditnih bodova.

 Stručne kvalifikacije (nivoi I-V) su kvalifikacije koje se stiču završetkom posebnih programa obrazovanja ili direktnom provjerom ranije stečenih znanja, vještina i kompetencija. Potvrđuju se sertifikatom. Stručna kvalifikacija se razvija na osnovu standarda zanimanja, u skladu sa Zakonom o stručnom obrazovanju i Zakonom o nacionalnim stručnim kvalifikacijama
. Obim stručne kvalifikacije je najviše 119 kreditnih bodova, a može imati najmanje 5 kreditnih bodova. 

Druge kvalifikacije razvijaju se na osnovu obrazovnog ili drugog standarda. Strukture ovih standarda se uređuju dokumentom koje razvija Centar za stručno obrazovanje ili Zavod za školstvo. Stiču se završetkom posebnih ili drugih programa obrazovanja ili direktnom provjerom ranije stečenih znanja, vještina i kompetencija. Potvrđuju se sertifikatom, uvjerenjem ili potvrdom. Obim druge kvalifikacije je najviše 119 kreditnih bodova.

Razvoj kvalifikacije (nivoi I - V) obuhvata razvoj standarda zanimanja,  obrazovnog ili drugog standarda i razvoj standarda kvalifikacije. Na osnovu razvijenog standarda zanimanja, obrazovnog ili drugog standarda razvija se standard kvalifikacije. Na osnovu razvijenog standarda kvalifikacije priprema se obrazovni program, posebni program obrazovanja ili drugi program, čijim uspješnim završetkom, nakon provjere u skladu sa ispitnim katalogom, kandidat stiče odgovarajuću kvalifikaciju (nivoa obrazovanja, stručnu ili drugu kvalifikaciju).
Dakle:

· Standard zanimanja sadrži popis poslova u okviru zanimanja, koji su identifikovani na tržištu rada, utvrđuje kompetencije, znanja i vještine u obavljanju poslova određenog zanimanja koje od polaznika zahtijevaju poslodavci. Standard zanimanja se radi na osnovu važeće metodologije za izradu standarda zanimanja.
· Standard kvalifikacije sadrži ishode učenja koje treba da dostigne, zadovolji lice koje ima određenu kvalifikaciju, da bi moglo obavljati poslove, propisano standardima (zanimanja, obrazovnim ili drugim). 

· Program (obrazovni, posebni i dr.) utvrđuje sadržaj i način organizacije procesa nastave/učenja, potreban da bi se zadovoljio standard kvalifikacije, određuje način sticanja kvalifikacije odnosno način dostizanja ishoda učenja, definisanih standardom kvalifikacije.

2.2. Inicijativa 

Inicijativu za razvijanje kvalifikacije (razvijanje odnosno uvođenje nove kvalifikacije u okvir kvalifikacija, izmjenu ili dopunu postojeće kvalifikacije) i razvijanje standarda zanimanja, obrazovnog standarda ili drugog standarda može da podnese odgovarajuća sektorska komisija, Centar za stručno obrazovanje i Zavod za školstvo. Inicijativu može da podnese i univerzitet, visokoškolska ustanova, škola ili drugo pravno lice. Ovi podnosioci inicijative dostavljaju inicijativu Centru za stručno obrazovanje, kada je osnov za razvijanje kvalifikacije standard zanimanja ili drugi standard, odnosno Zavodu za školstvo, kada je osnov za razvijanje kvalifikacije obrazovni ili drugi standard. Centar za stručno obrazovanje odnosno Zavod za školstvo mogu inicijativu da prihvate, zatraže njenu dopunu ili da je odbiju. Centar za stručno obrazovanje odnosno Zavod za školstvo određuju kojem od sektora kvalifikacija pripada kvalifikacija za koju je pokrenuta inicijativa za razvijanje. U slučaju kada se ne može utvrditi kojem sektoru kvalifikacija pripada određena kvalifikacija, odluku donosi Savjet za kvalifikacije.

Inicijativa za razvijanje standarda zanimanja odnosno kvalifikacije koja se bazira na standardu zanimanja (jednom ili više) sadrži obrazloženje sa nazivom zanimanja, ključnim poslovima, ocjenom potreba na tržištu rada, međunarodnu uporedivost zanimanja i dr. Ukoliko se predlaže razvoj kvalifikacije nivoa obrazovanja, u obrazloženju inicijative treba da bude navedeno i na kojim se standardima zanimanja kvalifikacija bazira.

Inicijativa za razvijanje obrazovnog ili drugog standarda sadrži obrazloženje sa nazivom standarda, poslovima i zadacima odnosno profilom kvalifikacije, ocjenom potreba na tržištu rada,  međunarodnu uporedivost i dr. 


U slučaju odbijanja inicijative Centar za stručno obrazovanje odnosno Zavod za školstvo izvještavaju podnosioca inicijative o razlozima odbijanja.


Prihvaćenu inicijativu o razvijanju odnosno uvođenju nove ili o izmjeni ili dopuni postojeće kvalifikacije Centar za stručno obrazovanje odnosno Zavod za školstvo u formi pisanog obrazloženog prijedloga upućuju sektorskoj komisiji. Okvir kvalifikacija za sektor kvalifikacija je sastavni dio prijedloga inicijative. 

Sektorska komisija, u skladu sa svojim nadležnostima, može da prihvatiti prijedlog za razvijanje odnosno uvođenje nove kvalifikacije ili izmjenu i dopunu postojeće kvalifikacije ili zatražiti njegovu dopunu. Prihvaćeni prijedlog sektorska komisija dostavlja  Savjetu za kvalifikacije na razmatranje i usvajanje. 


Savjet za kvalifikacije usvaja prijedlog za razvijanje odnosno uvođenje kvalifikacije u okvir i odgovarajući okvir kvalifikacija za sektor kvalifikacija. 

Nakon prihvatanja prijedloga od strane Savjeta za kvalifikacije Centru za stručno obrazovanje ili Zavodu za školstvo dostavlja se odluka o prihvatanju inicijative. 

2. 3. Standard zanimanja, obrazivni i drugi standardi


Nakon što Savjet za kvalifikacije prihvati  inicijativu za razvijanje odnosno uvođenje kvalifikacije u Okvir, odluku o tome donosi Nacionalni savjet za obrazovanje. Nadležne institucije (Centar za stručno obrazovanje, Zavod za školstvo) obrazuju radnu grupu za razvoj standarda zanimanja, obrazovnog ili drugog standarda. 


Radna grupa za razvoj standarda zanimanja, obrazovnog ili drugog standarda sastoji se, po pravilu, od najmanje pet članova odgovarajućeg profila koji imaju najmanje tri godine radnog iskustva u toj oblasti. Član komisije je i predstavnik Centra za stručno obrazovanje odnosno Zavoda za školstvo, koji koordinira njen rad. Centar za stručno obrazovanje odnosno Zavod za školstvo donose poslovnik o radu radne grupe i bližim uslovima u pogledu odgovarajućeg profila člana grupe.


2.3.1. Standard zanimanja


Standard zanimanja je dokument koji sadrži naziv i kod zanimanja, naziv i kod standarda zanimanja, nivo odnosno podnivo u skladu sa Nacionalnim okvirom kvalifikacija, stručne kompetencije, grupe poslova, ključne poslove u okviru grupa poslova i aktivnosti u okviru njih. Kod zanimanja određuje se na osnovu Standardne  klasifikacije zanimanja
. Nivo u standardu zanimanja određuje se analizom poslova i zadataka, znanja, vještina i kompetencija u skladu sa Pravilnikom o opisu nivoa i podnivoa
. Grupe poslova u standardu zanimanja su: analiza, planiranje i organizacija rada, priprema rada odnosno radnog mjesta, operativni poslovi, komercijalni poslovi, administrativni poslovi, poslovi rukovođenja, nadzor rad, obezbjeđivanje kvaliteta, održavanje i popravke, komunikacija, očuvanje zdravlja i okoline. Kada nadležni savjet donese odluku o razvoju kvalifikacije nivoa obrazovanja, tada se razvijaju (u isto vrijeme, zajedno) svi standardi zanimanja koji su osnov za tu kvalifikaciju. 

U procesu razvoja standarda zanimanja radna grupa preko upitnika, intervjua, anketa sa relevantnim poslodavcima, posmatranjem na radnom mjestu, rezultata istraživanja u sektoru kvalifikacija, koristeći važeću klasifikaciju zanimanja i međunarodna dokumenata (ISCO 08, ESCO, i dr), kao i preporuke relevantnih međunarodnih organizacija i tijela (MOR, Evropska Komisija, CEDEFOP i dr) utvrđuje nacrt standarda zanimanja. 


Centar za stručno obrazovanje nacrt standarda zanimanja dostavlja dovoljno velikom broju reprezentativnih poslodavaca na razmatranje (najmanje 3), Uniji poslodavaca i Privrednoj komori radi davanja mišljenja i primjedbi. Standard zanimanja razvija Centar za stručno obrazovanje u skladu sa metodologijom, utvrđenom na nacionalnom nivou.

Nakon pribavljenih stručnih mišljenja, primjedbi i sugestija, Centar za stručno obrazovanje priprema prijedlog standarda zanimanja (jednog ili više) i upućuje ga odgovarajućoj sektorskoj komisiji, koja prihvaćeni prijedlog upućuje Savjetu za kvalifikacije odnosno Nacionalnom savjetu za obrazovanje na razmatranje i usvajanje. Sektorska komisija na osnovu urađenih standarda zanimanja priprema osnovni opis kvalifikacije i okvir kvalifikacija za sektor kvalifikacija. Ishodi učenja, dati u osnovnom opisu kvalifikacije su osnov za određivanje nivoa odnosno podnivoa kvalifikacije.

2.3.2. Obrazovni i drugi standardi
Obrazovni standard je dokument koji sadrži znanja, vještine i kompetencije koje 
učenik/polaznik treba da posjeduje na kraju određenog nivoa opšteg obrazovanja (osnovnog, gimnazijskog). Na osnovu njega se razvija kvalifikacija nivoa opšteg obrazovanja. Drugi standard je dokument koji određuje znanja, vještine i kompetencije koje polaznik treba da posjeduje na kraju procesa učenja i osposobljavanja, potrebna za sticanje druge kvalifikacije. U procesu razvoja obrazovnog ili drugogog standarda radna grupa utvrđuje nacrt standarda na osnovu analize postojećih standarda u Crnoj Gori i upoređivanjem sa međunarodnim standardima za iste ili slične tipove i nivoe kvalifikacija. 
Nacrt obrazovnog ili drugog standarda Zavod za školstvo odnosno Centar za stručno obrazovanje dostavljaju relevantnim institucijama i partnerima radi davanja mišljenja i primjedbi.


Nakon pribavljenih stručnih mišljenja, primjedbi i sugestija Zavod za školstvo odnosno Centar za stručno obrazovanje priprema prijedlog i upućuje ga odgovarajućoj sektorskoj komisije, koja prihvaćeni prijedlog upućuje Savjetu za kvalifikacije odnosno Nacionalnom savjetu za obrazovanje na razmatranje i usvajanje. Sektorska komisija na osnovu urađenih obrazovnih ili drugih standarda, priprema osnovni opis kvalifikacije i okvir kvalifikacija za sektor kvalifikacija. Ishodi učenja, dati u opisu kvalifikacije su osnov za određivanje nivoa odnosno podnivoa kvalifikacije.

2.4. Standard kvalifikacije


Nakon usvajanja jednog ili više standarda zanimanja odnosno obrazovnog ili drugog standarda Savjet za kvalifikacije predlaže Centru za stručno obrazovanje odnosno Zavodu za školstvo razvoj standarda kvalifikacije. Nakon odluke nadležnog savjeta Centar za stručno obrazovanje odnosno Zavod za školstvo razvijaju standard kvalifikacije. Sadržaj standarda kvalifikacije propisan je Zakonom o nacionalnom okviru kvalifikacija. 

Uporedo sa razvojem standarda kvalifikacije za kvalifikaciju nivoa obrazovanja, Centar za stručno obrazovanje razvija nastavni plan za obrazovni program stručnog obrazovanja čijim zavretkom će se steći ta kvalifikacija. Ovo važi i za kvalifikaciju nivoa obrazovanja za koju je nadležan Zavod za školstvo. Ukoliko se razvija standard kvalifikacije za stručnu ili drugu kvalifikaciju, uporedo sa razvojem standarda kvalifikacije razvija se i ispitni katalog (katalog standarda znanja i kompetencija), u skladu sa Zakonom o nacionalnim stručnim kvalifikacijama
. 

Centar za stručno obrazovanje odnosno Zavod za školstvo obrazuje radnu grupu za razvoj standarda kvalifikacije odnosno nastavnog plana sa sinopsisom. Radna grupa se sastoji od najmanje pet članova odgovarajućeg profila i od najmanje tri godine radnog iskustva u toj oblasti. Član radne grupe je i predstavnik Centra za stručno obrazovanje odnosno Zavoda za školstvo, koji koordinira njen rad. 


Centar za stručno obrazovanje odnosno Zavod za školstvo donosi poslovnik o radu radne grupe i bližim uslovima u pogledu odgovarajućeg profila člana grupe.


Utvrđeni nacrt standarda kvalifikacije Centar za stručno obrazovanje odnosno Zavod za školstvo upućuju odgovarajućoj sektorskoj komisiji na razmatranje. 
Sektorska komisija prihvaćeni prijedlog standarda kvalifikacije dostavlja Savjetu za kvalifikacije na razmatranje i usvajanje. Savjet za kvalifikacije usvaja standard kvalifikacije. Na taj način kvalifikacija za koju je standard kvalifikacije urađen postaje dio Nacionalnog okvira kvalifikacija.

Nakon prihvaćenog standarda kvalifikacije, Centar za stručno obrazovanje dostavlja Odboru za stručno obrazovanje nastavni plan za odgovarajući obrazovni program stručnog obrazovanja na razmatranje. Po usvajanju nastavnog plana, Odbor isti dostavlja Nacionalnom savjetu za obrazovanje na usvajanje. Ispitni katalog, koji je osnov za provjeru odnosno sticanje stručne ili druge kvalifikacije usvaja nadležni savjet

3. Metodološka uputstva za razvoj standarda kvalifikacije

3.1. Kvalifikacioni okvir za sektor


Pojedini sektori kvalifikacija i njihovi podsektori imaju svoj kvalifikacioni okvir. Kvalifikacioni okvir za sektor odnosno podsektor je dokument u kome su predstavljeni tipovi kvalifikacija i njihovi nivoi. Ovaj dokument pokazuje veze i odnos između tipova  kvalifikacija i njihovih nivoa u sektoru odnosno podsektoru. Iz kvalifikacionog okvira se vidi mogućnost prohodnosti i napredovanja unutar sektora, mogućnost sticanja iste kvalifikacije različitim putevima - nakon završenih obrazovnih programa ili provjerom nakon završenih programa obrazovanja, ili direktnom provjerom ranije stečenih znanja, vještina i kompetencija. Kvalifikacioni okviri sektora su urađeni na bazi analize stanja u području rada (stanje na tržištu rada, mogućnost za sticanje kvalifikacija, perspektive razvoja djelatnosti u zemlji, međunarodno upoređenje i drugo), razvojno su koncipirani, otvoreni za dopunu novim kvalifikacijama odnosno zanimanjima, u skladu sa potrebama i promjenama na tržištu rada. Važno je napomenuti da je, u skladu sa do sada važećim propisima, Savjet za stručno obrazovanje usvojio kvalifikacione okvire za 14 područja rada za nivoe I-V. Ovi okviri su sadržali dva tipa kvalifikacija (kvalifikacije nivoa obrazovanja i stručne kvalifikacije) i sada se ovi okvirii upotpunjuju sa drugim tipom kvalifikacija. Pošto su pojedina područja rada objedinjena u jedan sektor, sektorske komisije i Savjet za kvalifikacije će to uvažiti i pripremiti kvalifikacioni okvir za sektore odnosno podsektore  i upotpuniti ih kvalifikacijama svih tipova i nivoa od I do VIII.


Obrazac okvira kvalifikacija za sektor odnosno podsektor kvalifikacija je u Prilogu 1. ovog dokumenta.

3.2. Standard kvalifikacije

Standard kvalifikacije se priprema na osnovu standarda zanimanja, obrazovnog ili drugog standarda, koji proizilaze iz jasnog prikaza potreba za konkretnim kvalifikacijama. Te potrebe se odnose na potrebe tržišta rada, potrebe pojedinaca ili društva s ciljem zapošljavanja ili nastavka obrazovanja. 


Prema Zakonu o Nacionalnom okviru kvalifikacija, član 8, standard kvalifikacije sadrži naziv kvalifikacije, tip kvalifikacije, nivo odnosno podnivo kvalifikacije, kod kvalifikacije, kreditnu vrijednost kvalifikacije, opis kvalifikacije i sadržaj kvalifikacije (uslovi za upis, broj obaveznih i izbornih jedinica učenja - jedinica kvalifikacije, odnosno  modula, načini provjere i kriterijumi provjere ishoda učenja). Standard kvalifikacije može da sadrži i druge elemente potrebne za pojedine kvalifikacije.
      3.2.1. Naziv kvalifikacije 
Naziv kvalifikacije mora da bude kratak, jasan i precizan. Treba da odražava prepoznatljivost kvalifikacije koju stiče kandidat. Mora da bude lako razumljiv i za one koji uče  i za nastavnike i poslodavce. Naziv kvalifikacije, kao i naziv zanimanja, navodi se u muškom i ženskom rodu.
Kod davanja prijedloga za naziv kvalifikacije ne treba davati isti naziv kvalifikacije za kvalifikacije različitog tipa, nivoa i obima. Naziv kvalifikacije predlaže radna grupa za razvoj kvalifikacije. 

3.2.2. Tip kvalifikacije
          Kvalifikacija  znači  službenu  potvrdu  postignuća  u  procesu  ocjenjivanja kada je
 nadležni organ utvrdio da je pojedinac ostvario ishode učenja, u skladu sa utvrđenim standardom. Kvalifikacije nivoa obrazovanja se stiče završetkom javno važećih obrazovnih programa. Stručna kvalifikacija se stiče završetkom posebnih programa obrazovanja, direktnom provjerom, u skladu sa ispitnim katalogom, ili završetkom modula javno važećeg obrazovnog programa. Druge kvalifikacije su kvalifikacije, neophodne za obavljanje određenih poslova. Na primjer, stručni ispit za rad u prosvjeti, ECDL sertifikat, ispit za računovođe i sl. 


Tip kvalifikacije pruža jasnu informaciju o vrsti isprave kojom se  kvalifikacija potvrđuje. Zakonom o Nacionalnom okviru kvalifikacija predviđene su vrste isprava: diploma, sertifikat, potvrda ili uvjerenje. Kvalifikacije nivoa obrazovanja se potvrđuje diplomom, stručna kvalifikacija se potvrđuje sertifikatom. Sertifikatom se može potvrditi i dio kvalifikacije ili druga kvalifikacija. Sertifikat nije potvrda nivoa obrazovanja. Kao dokaz o uspješno završenom dijelu kvalifikacije ili drugoj kvalifikaciji može se izdati i potvrda ili uvjerenje. 
3.2.3. Nivo odnosno podnivo kvalifikacije
Kvalifikacije u Nacionalnom okviru kvalifikacija  se razvrstavaju u osam nivoa kvalifikacija, sa podnivoima na nivoima I, IV i VII. 
Nivoi kvalifikacije predstavlja osnov za priznavanje postojećih kvalifikacija i za opis novih kvalifikacija u smislu očekivanih ishoda učenja, koji se izražavaju kroz znanje, vještine i kompetencije kandidata. Ovakav fokus na ishode znači da učenje može biti prepoznato i priznato bez obzira na načine učenja, što samim tim omogućava priznavanje neformalnog i informalnog učenja, pored onog koje je usvojeno formalnim obrazovanjem. Ovo omogućava ljudima svih godina i u različitim okolnostima da dobiju određenu kvalifikaciju i daje mogućnost poslodavcu da uporedi vještine radne snage u odnosu na očekivane standarde na radnom mjestu.

Nivoi (i podnivoi) kvalifikacija označavaju složenost i opseg stečenih kompetencija, a opisuju se skupom mjerljivih pokazatelja, iskazanih kroz znanje, vještine i kompetencije. Nivoi nijesu standard sami po sebi, ali ukazuju na određeni opseg i opisuju se prema određenom redosljedu. Opis nivoa je tvrdnja koja pokazuje dubinu i opseg učenja na određenom nivou. Opisi nivoa se koriste pri izradi standarda zanimanja, standarda kvalifikacija, dodjeljivanju kredita i sl. 


Ovi opisi čine osnovu Nacionalnog okvira kvalifikacija. Nivo znanja, vještina i kompetencija su rastući, tako da opisi na nivou I predstavljati osnovno znanje, vještine i kompetencije, dok na na nivou, na primjer VII1, odražavaju  kompleksna očekivanja u smislu dubine i širine znanja, vještina i kompetencija uključujući i posjedovanje sposobnosti samostalnog rada. 


Na osnovu opštih opisa nivoa mogu se pripremiti opisi specifični za sektore, koji radnoj grupi za razvoj kvalifikacije treba da pruže dodatne informacije o specifičnim potrebama na određenim nivoima u datom sektoru ili podsektoru. Oni bi trebali da sadrže zajedničke stručne i generičke kompetencije, zahtjeve za ključnim vještinama na određenom nivou i druge specifične parametre koji će pomoći da se definiše svaki nivo u okviru sektora ili podsektora prilikom osmišljavanja kvalifikacije. Oni ne zamjenjuju opšte opise. Sektorske komisije treba da pripreme referentne opise za sektor kvalifikacija iz svoje nadležnosti.

Za određivanje nivoa kvalifikacije u skladu sa opisima nivoa koristi se Pravilnik o opisu nivoa i podnivoa kvalifikacija.
3.2.4. Kod kvalifikacije
 

Svakoj kvalifikaciji se dodjeljuje kod kvalifikacije. Kod se sastoji od jedanaest karaktera koji upućuju na sektor, podsektor, oblast, podoblast, tip i nivo kvalifikacije. Pored koda kvalifikacije u standard kvalifikacije se unosi i kod jedinice učenja - jedinice kvalifikacije, odnosno kod jedinice ključne kompetencije. Način dodjeljivanja koda kvalifikacije utvrđuje se u skladu sa metodološkim dokumentom, kojeg donosi Savjet za kvalifikacije.

3.2.5. Opis kvalifikacije

Opis kvalifikacije treba da bude jasan i precizan, jer pruža informaciju o kvalifikaciji i njenoj strukturi. Pomaže u osmišljavanju i izboru jedinica učenja - jedinica kvalifikacije, odnosno definisanju ishoda učenja. Predstavlja osnov za utvrđivanje nivoa znanja, vještina i kompetencija kandidata. Sastavni je dio obrasca 1.(tabela 3). 
3.2.6. Sadržaj kvalifikacije 
Sadržaj kvalifikacije čine:

· uslovi za upis;
· broj obaveznih i izbornih jedinica učenja - jedinica kvalifikacije, odnosno  modula;
· načini provjere i kriterijumi provjere ishoda učenja.
3.2.6.1. Uslovi za upis
Za sticanje kvalifikacije, odnosno  njenu  provjeru  mogu  se  definisati opšti 

i/ili posebni uslovi za upis u zavisnosti od toga da li se radi o kvalifikaciji nivoa obrazovanja ili stručnoj kvalifikaciji ili drugoj kvalifikaciji. 

Završetkom obrazovnih programa stiče se nivo obrazovanja, tj. stepen stručne spreme, odnosno kvalifikacija nivoa obrazovanja, koji se potvrđuje diplomom i daje takav opseg opšteg i stručnog znanja koji omogućava lični i profesionalni razvoj, koji znači i mogućnost nastavka obrazovanja i mogućnost uključivanja na tržište rada.

Opšti i/ili posebni uslovi za upis za sticanje  kvalifikacija nivoa obrazovanja definisani su Zakonom o osnovnom vaspitanju i obrazovanju
, Zakonom o gimnaziji
 i Zakonom o stručnom obrazovanju. Sa sticanjem kvalifikacije nivoa obrazovanja, u skladu sa Zakonom o stručnom obrazovanju, stiču se i odgovarajuće stručne kvalifikacije, koje su dio Nacionalnog okvira kvalifikacija.

Opšti i/ili posebni uslovi za upis za sticanje stručne kvalifikacije definisani su Zakonom o nacionalnim stručnim kvalifikacijama. Opšti i/ili posebni uslovi za upis za sticanje drugih kvalifikacija definisani su posebnim zakonskim aktima.

Standard provjere za kvalifikaciju nivoa obrazovanja definisan je obrazovnim programom i usaglašen je sa načinom provjere koji je definisan u odgovarajućim jedinicama kvalifikacije. Standard provjere za stručnu ili drugu kvalifikaciju je definisan ispitnim katalogom. 

Ispitni katalog treba uraditi za svaku stručnu ili drugu kvalifikaciju, za koju je kvalifikacionim okvirom odgovarajućeg sektora predviđeno da se može steći u postupku provjere znanja, vještina i kompetencija.
3.2.6.2. Jedinice učenja - jedinice kvalifikacije 
Jedinica učenja odnosno jedinica kvalifikacije je sastavni dio kvalifikacije. Sastoji se od koherentne grupe znanja, vještina i kompetencija koje se mogu provjeriti i kreditno vrednovati. Ona predstavlja najmanji dio kvalifikacije koji se može vrednovati i za koji se može dobiti neka vrsta isprave (potvrda, uvjerenje), što omogućava postepeno sticanje kvalifikacije i pruža mogućnost upravljanja procesom učenja.

Kada je osnov za kvalifikaciju standard zanimanja, jedinice kvalifikacije određuju se na osnovu poslova odnosno grupa poslova u standardu zanimanja, pri čemu jedinice kvalifikacije definišu ishode učenja, potrebne za obavljanje pojedinih grupa poslova ili grupa poslova u zanimanju. Podjela na jedinice kvalifikacije racionalizuje sistem kvalifikacija jer otklanja mogućnost dupliranja sadržaja obrazovnih ili posebnih programa. Ključne kompetencije mogu biti jedinice kvalifikacije.
Veoma je važno da se jedinice kvalifikacije mogu i prenositi. Prenose se  one jedinice kvalifikacije koje su karakteristične ili zajedničke za više kvalifikacija.

Jedinice kvalifikacije treba da budu usklađene sa nivoima u NOK-u, i u skladu sa tim nivoima dodjeljuje im se broj kredita NOK-a. 

Kvalifikacija može imati obavezne i izborne jedinice kvalifikacije. Obavezne jedinice kvalifikacije su jedinice koje kandidati obavezno moraju postići unutar određene kvalifikacije, dok se za izborne jedinice kvalifikacije opredjeljuju u skladu sa svojim interesovanjima. Kvalifikacija ne mora da ima izborne jedinice. Svaka pojedinačna jedinica kvalifikacije mora imati svoj naziv. Naziv jedinice kvalifikacije treba da: 

· bude jasan, kratak, precizan i ne pretjerano složen;
· ima značenje sam po sebi i da ne asocira ni na koju informaciju izvan određene jedinice;

· izražava rezultate predviđene ishodima učenja.

Osnovni podaci koji treba da budu obezbijeđeni za svaku jedinicu kvalifikacije su:

· naziv jedinice;

· naziv kvalifikacije unutar koje je jedinica kvalifikacija razvijena;

· kod;

· nivo zahtjevnosti;

· kreditna vrijednost jedinice;

· uslovi za uključivanje;

· broj časova učenja;

· cilj (svrha) jedinice kvalifikacije;

· ishodi učenja;

· kriterijumi za provjeru;

· instrumenti za provjeru;

· ustanova koja je ovlašćena za provjeru jedinice kvalifikacije;

· ustanova koja je ovlašćena za izdavanje isprave o uspješno završenoj provjeri;

· sadržaj znanja i vještina.

Za svaku jedinicu kvalifikacije bez obzira da li je ona obavezna ili izborna treba popuniti obrazac 4. (tabela 1).

	Naziv jedinice kvalifikacije
	

	2
	Naziv kvalifikacije unutar koje je jedinica kvalifikacije razvijena
	

	3
	Kod jedinice kvalifikacije
	

	4
	Nivo NOK –a
	

	5
	Kreditna vrijednost
	

	6
	Uslovi za uključivanje
	

	7
	Broj časova učenja
	

	8
	Cilj i svrha jedinice kvalifikacije
	

	9
	Ishodi učenja
	

	10
	Kriterijumi za provjeru
	

	11
	Instrumenti za provjeru
	

	12
	Ustanova koja je ovlašćena za provjeru jedinice kvalifikacije
	

	13
	Ustanova koja je ovlašćena da izda potvrdu
	

	14
	Sadržaj, raspon znanja i vještina
	


Tabela 1.

 

U obrazac 4. treba obratiti pažnju na tačku 9. koja se odnosi na ishode učenja. Ishodi učenja su izjave o onome što kandidat zna, razumije i može da radi po završetku procesa učenja. Definisani su na nivou  kvalifikacije i/ili jedinice kvalifikacije. Svaka jedinica kvalifikacije se sastojii od jednog ili više ishoda učenja, iskazanih kroz znanja, vještine i kompetencije. Pružaju objektivni kriterijum/mjerilo za provjeru i na taj način obezbjeđuju lakšu procjenu postignuća kandidata. Ne opisuju proces učenja, već opisuju rezultate procesa učenja. Ishodi učenja počinju sa glagolom koji opisuje radnju i nešto što se može opaziti ili izmjeriti.
Ishodi učenja su veoma važan elemenat strukture kvalifikacije zato što:

· definišu vrstu i opseg učenja za koje se očekuje da će kandidati postići;

· kandidatima jasno ukazuju na očekivanja od učenja;

· potencijalnim poslodavcima, na jasan i transparentan način, ukazuju na sposobnosti kandidata (kada pročita ishode učenja, poslodavac treba da bude u mogućnosti da identifikuje koje znanje, vještine i stavove kvalifikovane osobe mogu da ponude);


· omogućavaju lakšu procjenu postignuća kandidata;

· pomažu usmjeravanje i vođenje kandidata i pomoć pri uvidu u očekivane efekte učenja.

 
U sklopu ishoda učenja za jednu jedinicu kvalifikacije potrebno je definisati znanja, vještine i kompetencije koje kandidat treba da pokaže na provjeri. 

Znanje je skup stečenih i povezanih informacija koje su rezultat učenja. To je skup podataka, načela, teorije i prakse koji su povezani sa područjem rada ili učenja. U kvalifikacionom okviru znanje je opisano kao teorijsko i/ili činjenično.

Vještina je sposobnost efikasnog izvođenja aktivnosti na osnovu stečenog znanja i iskustva.
Kompetencija je upotreba teorije, koncepata i ličnih ili stručnih sposobnosti koje se mogu demonstrirati/izvesti/pokazati kada se radi o određenom području rada ili aktivnosti ili učenju.

Određivanje ishoda učenja treba da se zasniva na pažljivoj i širokoj analizi onoga što bi kompetentna osoba trebala da radi u različitim kontekstima. Učenje treba da bude relevantno za razne uloge pojedinca uključujući i uloge u radu, društvenom i privatnom životu. Ishodi učenja treba da budu opisani nezavisno od načina na koji će se učenje odvijati (formalno obrazovanje, neformalno učenje, obuke, učenje uz rad, slobodno vrijeme i dr.). 


Kvalifikacija sadrži pored obaveznih odnosno izbornih jedinica i jedinice ključne kompetencije. Ključne kompetencije predstavljaju prenosivi, multifukcionalni paket znanja, vještina i stavova koji su potrebni svakom pojedincu za lični razvoj, zaposlenje i aktivno učešće u društvu. Predstavljaju osnovu za sticanje kompetencija tokom života za sve lične, društvene i profesionalne potrebe. Treba da ih posjeduju svi koji završe određeni nivo obrazovanja, bez obzira na struku kojom se bave. Ključne kompetencije su standardne u svim sektorima.


Kompetencija se smatra kombinacijom vještina, znanja, sklonosti i stavova i uključuje spremnost ka dodatnom učenju po principu znati-kako. Dok su ''ključne kompetencije'' ključne sa tri životna aspekta:

· lični razvoj i ispunjenost kroz život (kulturni kapital) - omogućava ljudima da slijede i sprovode svoje lične životne ciljeve koji potiču iz ličnih interesa, težnji i želje za nastavkom učenja tokom  čitavog života;

· aktivno građanstvo i učešće (društeveni kapital) - pruža svakom građaninu aktivno učestvovanje u društvu;

· zapošljavanje (ljudski kapital) - omogućava svakom pojedincu da dobije i obavlja odgovarajući posao na tržištu rada.

Utvrđeno je osam područja ključnih kompetencija
 koje je potrebno razvijati tokom  školovanja i koje su temelj razvoja kompetencija kroz cjeloživotno učenje:

· komuniciranje na maternjem jeziku;

· komuniciranje na stranom jeziku;

· matematička pismenost i osnovna znanja iz  nauke i tehnologije;

· digitalna kompetencija;

· učiti kako se uči;

· međuljudska i građanska kompetencija;

· preduzetništvo;

· kulturno izražavanje.     
Osnovni podaci koji treba da budu obezbijeđeni za svaku jedinicu ključne kompetencije (obrazac 3.) su:

· naziv jedinice;

· kod;

· nivo zahtjevnosti;

· kreditna vrijednost jedinice.
3.2.6.3. Načini i kriterijumi provjere ishoda učenja 
Pristup zasnovan na ishodima učenja znači baziranje opisa aktivnosti na vrlo eksplicitnoj identifikaciji integrisanog znanja, vještina i kompetencija koje su potrebne i pojedincu i društvu. Ovaj pristup se razlikuje od tradicionalnog pristupa koji se više fokusira na sadržaj i inpute za proces učenja nego na njegove ishode. Treba ga primjenjivati kod svih tipova klasifikacija kako bi se izbjeglo da se od kandidata po završetku određenog modula, obuke ili programa očekuje samo znanje. Određivanje ishoda učenja treba da se zasniva na pažljivoj i širokoj analizi onoga što bi kompetentna osoba trebala da radi u različitim kontekstima.

Ključni element u pristupu koji se zasniva na ishodima učenja jeste provjera. Način provjere daje jasno značenje apstraktnijim formulacijama ishoda učenja. Precizno izrađeni ishodi učenja i provjera zasnovana na eksplicitnim standardima u velikoj mjeri olakšava učenje kandidata. 

Provjera postignutih ishoda učenja se ogleda u primjeni određene metode ili načina kako bi se utvrdila mjera u kojoj je kandidat dostigao određeno znanje, vještine i kompetencije.
Kriterijumi za provjeru predstavljaju iskaze o onome šta se od kandidata očekuje da radi, kao i  o nivou postignuća koji se od kandidata očekuje kako bi ispunio skup ishoda učenja. Kriterijumi treba da budu tako napisani da omoguće dosljednu provjeru postignuća kandidata, da budu fokusirani na rezultate i da obezbijede sigurnost provjere i smanje svaku potencijalnu subjektivnost i proizvoljnost. 

Kriterijumi za provjeru treba da obuhvate:
· provjeravanje znanja, vještina i kompetencija; 

· vrste instrumenata provjere koji su prihvatljivi za tu kvalifikaciju; 

· kriterijume za  ocjenjivanje;

· pravila za priznavanje prenosivih kredita. 

3.2.7. Kreditno vrednovanje kvalifikacije, jedinice učenja - jedinice 
  kvalifikacije i jedinice ključne kompetencije 
Sistem za kreditno vrednovanje tj. sistem za mjerenje obima kvalifikacija je instrument dizajniran za akumulaciju ishoda učenja sakupljenih u formalnom, neformalnom i/ili informalnom okruženju, i njihov lakši transfer iz jednog okruženja u drugo u cilju validacije i priznavanja. Koristi se kao dio Nacionalnog okvira kvalifikacija i primjenjuje se na nove i revidirane kvalifikacije koje su uvrštene u Nacionalni okvir kvalifikacija. Nacionalni okvir kvalifikacija se zasniva na kreditu i daje kreditnu, odnosno numeričku, vrijednost za kvalifikaciju koja omogućava poređenje sa kvalifikacijama na istom nivou.

Obim kvalifikacije se određuje brojem kredita. Kredit je mjerna jedinica za vrednovanje rada koju treba da ostvari polaznik radi postizanja ciljeva. Koristi se za mjerenje radnog opterećenja osobe koja uči s obzirom na vrijeme koje je potrebno za završetak jedinice kvalifikacije odnosno, ostvarivanje ishoda učenja. Kredit omogućava kandidatima i nastavnicima utvrđivanje obima i nivoa učenja polazeći od postignutih ishoda učenja i procijenjenog opterećenja izraženog u satima rada. 

Svakoj kvalifikaciji, jedinici učenja - jedinici kvalifikacije i jedinici ključne kompetencije se dodjeljuje odgovarajući broj kredita na određenom nivou. Ukupan broj kredita kvalifikacije se dobija sabiranjem ukupnog broja kredita jedinica kvalifikacija i ukupnog broja kredita jedinica ključnih kompetencija. Pri određivanju ukupnog broja kredita kvalifikacije treba definisati broj kredita izbornih jedinica. Pri definisanju jedinica (dijelova) obrazovnog programa i njihove kreditne vrijednosti potrebno je napraviti korelaciju sa jedinicama kvalifikacije i njihovom kreditnom vrijednošću.

 
Kod dodjele kredita treba voditi računa o vremenu koje potrebno ''prosječnom'' kandidatu da postigne konkretne utvrđene ishode. Najmanji broj kredita koji se može dodijeliti jednoj kvalifikaciji ne može biti manji od jedan, što ukazuje da će proces učenja za njeno postizanje u prosjeku trajati 25 sati. Krediti su prenosivi. Jednom stečeni kredit/i se mogu koristiti za sticanje više kvalifikacija na istom nivou koje sadrže tu (zajedničku) jedinicu/modul. Prenos kredita se odigrava između institucija i podsistema, odnosno iz jedne institucije u drugu ili između sektora. Prenos kredita između institucija nije automatizovan i mora se sprovesti uz poštovanje određene procedure odnosno protokola.

Sistem za kreditno vrednovanje jedinice kvalfikacije treba posmatrati kao niz koraka:

· identifikovanje ishoda učenja jedinice kvalifikacije;

· dodjeljivanje određenog broja sati opterećenja ishodima učenja za sve strukturne aktivnosti učenja;
· svrstavanje ishoda učenja u određeni nivo;

· određivanje kreditne vrijednosti jedinice kvalifikacije.
Za kreditno vrednovanje jedinice kvalifikacije bez obzira da li je ona obavezna ili izborna treba popuniti obrazac 5. (tabela 2).

	Časovi predavanja, vježbi

(broj sati)
	Druge aktivnosti učenja (samostalan rad, istraživanje itd.)

(broj sati)
	Provjera 

(broj sati predviđen za provjeru)
	Ukupno

(broj sati)

	
	
	
	
	

	
	
	
	
	

	Ukupno
	
	
	
	

	
	
	
	Kreditna vrijednost
	Ukupno sati / 25


Tabela 2.
U obrazac 5. se unosi šifra jedinice kvalifikacije. Ona se sastoji od tri ista karaktera koji se unose u kod jedinice kvalifikacije
. Naime, prvi karakter se odnosi na vrstu jedinice, a druga dva karaktera se odnose na redni broj jedinice kvalifikacije. 
Za označavanje vrste jedinice se koriste brojevi 1 i 2. Broj 1 se dodjeljuje obaveznoj jedinici kvalifikacije, a broj 2 izbornoj jedinici kvalifikacije. Za označavanje rednog broja jedinice kvalifikacije koriste se brojevi od 1 do 99, uz  napomenu da se ispred jednocifrenog broja obavezno stavlja nula.


Primjer 1:

Šifra obavezne jedinice kvalifikacije u okviru kvalifikacije nivoa obrazovanja arhitektonski tehničar:

· Vrsta jedinice: obavezna jedinica učenja  (1)

· Redni broj jedinice: (07)

                                                                 Šifra obavezne jedinice kvalifikacije:       107
Kreditna vrijednost jedinice kvalifikacije se dobija kada se ukupan broj sati opterećenja podijeli sa brojem 25. 

          
Kreditna vrijednost jedinice ključne kompetencije se određuje u skladu sa nivoima zahtjevnosti.


3.2.8. Obrasci za izradu standarda kvalifikacije

Da bi se obezbijedila transparentnost postupka izrade standarda kvalifikacije pored obrazaca 4. i 5. (tabela 1 i tabela 2) uvode se obrasci 1, 2 i 3. Obrazac 1. (tabela 3) sadrži sve osnovne informacije o kvalifikaciji, obrazac 2. (tabela 4) informacije o opravdanosti kvalifikacije, uslovima upisa i prohodnosti, a obrazac 3. (tabela 5) informacije o strukturi kvalifikacije, čime se obezbjeđuje potpuna informisanost kandidata, prije uključivanja u određeni program.
	Obrazac 1
	Vrsta informacija

	Naziv kvalifikacije


	

	Standard/standardi zanimanja, obrazovni i drugi, na kojem/kojim se bazira kvakifikacija
	

	Tip kvalifikacije


	

	Vrsta isprave


	

	Nivo kvalifikacije


	

	Kod kvalifikacije


	

	Kreditana vrijednost kvalifikacije


	

	Opis kvalifikacije


	

	Verifikacija dokumenta


	


Tabela 3.

	Obrazac 2
	Opravdanost kvalifikacije, uslovi upisa i prohodnost

	Potreba za kvalifikacijom


	

	Uslovi za upis


	

	Prohodnost


	


Tabela 4.

	Obrazac 3
	Struktura kvalifikacije

	Naziv kvalifikacije
	

	Ukupno kredita
	

	Spisak obaveznih jedinica kvalifikacije


	Kod
	Naziv
	Nivo
	Krediti

	
	
	
	
	

	Ukupan broj kredita
	

	Spisak izbornih jedinica kvalifikacije


	Kod
	Naziv
	Nivo
	Krediti

	
	
	
	
	

	Ukupan broj kredita
	

	Spisak jedinica ključnih kompetencija

	
	
	
	

	Ukupan broj kredita
	

	Dodatne informacije o

načinima provjere
	

	Referetni podaci

	Sektor:

Podsektor:

Provjerio/provjerilala:

Datum verifikacije:

Datum isteka važnosti kvalifikacije:

Broj kredita:


Tabela 5.
4. Obrazovni i drugi programi
Priprema obrazovnog programa ili posebnog programa obrazovanja zahtijeva detaljnu analizu standarda kvalifikacije i jedinice učenja (jedinice kvalifikacije) koje kvalifikacija sadrži, koji je osnov za program.  Kao što je rečeno, jedinice učenja (kvalifikacije nivoa obrazovanja, stručne kvalifikacije ili druge kvalifikacije) iskazuju se kroz ishode učenja, u skladu sa Zakonom o nacionalnom okviru kvalifikacija.

Jedinice učenja određuju se na osnovu grupa poslova u standardu zanimanja i sadrže ishode učenja, potrebne za obavljanje pojedinih grupa poslova u zanimanju. Ključne kompetencije mogu biti jedinice kvalifikacije. 

Obrazovnim programom određuje se način sticanja kvalifikacije  nivoa obrazovanja odnosno način dostizanja ishoda učenja, definisanih standardom kvalifikacije. Programom obrazovanja određuje se način sticanja stručnih ili drugih kvalifikacija odnosno način dostizanja ishoda učenja, definisanih standardom kvalifikacije. radi osposobljavanja, prekvalifikacije, dokvalifikacije, usavršavanja ili specijalizacije zaposlenih i nezaposlenih lica.
Obrazovni program ili posebni program obrazovanja se podijeli, rasčlanjuje na jedinice, dijelove. Jedinica odnosno dio obrazovnog programa ili posebnog programa obrazovanja može biti modul, predmet i/ili kompetencija, pri čemu se kompetencije mogu grupisati u predmete, a predmeti u module. 

Jedinice programa sadrže ishode učenja i  treba da budu povezane sa jedinicama učenja kvalifikacije i njihovim ishodima. Jedinice učenja, pojedinično ili objedinjene, uključuju se u jedinice programa. Provjera znanja, vještina i kompetencija radi sticanja stručne ili druge kvalifikacije vrši se u skladu sa ispitnim katalogom koji se, takođe, priprema na osnovu standarda kvalifikacije.
Na skici 1. predstavljena je povezanost grupa poslova iz standarda zanimanja, jedinica učenja kvalifikacije i djelova programa.  
Skica1. Povezanost grupa poslova iz standarda zanimanja, jedinica učenja kvalifikacije i djelova obrazovnog programa
	STANDARD ZANIMANJA
	STANDARD KVALIFIKACIJA
	OBRAZOVNI PROGRAM

5. Pojmovnik

Evropski kvalifikacioni okvir za cjeloživotno učenje (EKO)

EKO je instrument za opis i upoređivanje nivoa kvalifikacija u sistemima kvalifikacija razvijenih na nacionalnom, međunarodnom ili sektorskom nivou. 

Formalno učenje

Učenje koje se izvodi u organizovanom i strukturiranom okruženju (u školi/centru za obuku ili instituciji visokog obrazovanja) i eksplicitno je dizajnirano kao učenje (u smislu cilja, vremena i resursa). Formalo učenje je sa kanidatove tačke gledišta namjensko.

Informalno učenje

Učenje koje je rezultat svakodnevnih aktivnosti vezanih za posao, porodicu ili slobodno vrijeme. Ono obično ne vodi ka neposrednom sertifikovanju, premda kandidat može tražiti priznavanje ovakvog učenja u kasnijoj fazi. 

Ishodi učenja

Iskaz očekivanih znanja, sposobnosti razumijevanja i/ili sposobnosti koje bi kandidat trebao uspješno da demonstrira nakon procesa učenja, kao i opis posebnih intelektualnih i praktičnih vještina stečenih ili demonstriranih uspješnim završetkom jedinice učenja ili kvalifikacije. Ishodi učenja, zajedno sa kriterijumima ocjenjivanja, određuju minimalne zahtjeve za sticanje kredita.

Isprava

Vrsta dokumenta koju izdaje, odobrava ili dodjeljuje tijelo nadležno za izdavanje isprava, koje takođe vodi evidenciju o tome da je kandidat dostigao standard znanja, vještina ili kompetencija.

Jedinica kvalifikacije

Skup znanja, vještina i kompetencija koji formiraju komponentu kvalifikacije. Jedinica je najmanji dio kvalifikacije za koji je moguće organizovati provjeru, potvrđivanje postignutih ishoda učenja i za koju je moguće dodijeliti sertifikat (potvrdu, uvjerenje). Jedinica može da bude dio jedne kvalifikacije ili zajednička za više kvalifikacija. 

Kompetencija

Kompetencija – znači pokazanu sposobnost upotrebe znanja, vještina i stavova i lične, socijalne i/ili metodološke sposobnosti u radnom ili u okruženju učenja, kao i u profesionalnom i ličnom razvoju
Krediti

Kreditni bod /kreditna tačka je mjerna jedinica za vrijednovanje rada koju treba da ostvari učenik/polaznik radi postizanja ciljeva. To je brojčano izražen obim ishoda učenja (znanja, vještine, kompetencije) koje prosječan učenik/polaznik dostigne za 25 sati aktivnosti (teorijska i praktična nastava, vježbe, seminarski i projektni zadaci, istaživački rad, priprema za ispite i dr.).   

Kreditni sistem

Instrument dizajniran za akumulaciju ishoda učenja sakupljenih u formalnom, neformalnom i/ili informalnom okruženju, i njihov lakši transfer iz jednog okruženja u drugo u cilju validacije i priznavanja. Kreditni sistem može biti dizajniran opisivanjem kvalifikacije koristeći pritom jedinice ishoda učenja i dodavanjem kreditnih poena u svaku jedinicu.

Kvalifikacija

Kvalifikacija - formalni ishod procesa ocjenjivanja i vrednovanja koja se stiče kada kompetentno tijelo utvrdi da je lice  dostiglo  ishode učenja prema zadanim standardima. 

Kvalifikacioni sistem

Sve aktivnosti koje se odnose na priznavanje ishoda učenja i ostali mehanizmi koji povezuju obrazovanje i osposobljavanje sa tržištem rada i društvom u cjelini. 

Obrazovni program

Obrazovni program je dokument koji uređuje način sticanja kvalifikacije odnosno način dostizanja ishoda učenja, definisanih standardom kvalifikacije.

Nacionalni okvir kvalifikacija

Nacionalni okvir kvalifikacija je instrument za klasifikaciju kvalifikacija u skladu sa setom kriterijuma za određeni nivo dostignuća učenja, sa ciljem da integriše i koordinira nacionalne kvalifikacione podsisteme i unaprijedi jasnoću, pristupanje, prohodnost, sticanje i kvalitet kvalifikacija u skladu sa potrebama tržišta rada i društva u cjelini.

Stručna kvalifikacija

Stručna kvalifikacija je formalno priznata stručna osposobljenost na određenom nivou zahtjevnosti, bazirana na standardu zanimanja.

Kvalifikacija nivoa obrazovanja

Kvalifikacija nivoa obrazovanja, stečena kroz programe formalnog obrazovanja znače dostizanje nivoa obrazovanja (stepena stručne spreme) i omogućuje nastavak obrazovanja, ali i uključivanje na tržište rada. Potvrđuju se diplomom.

Neformalno učenje

Učenje stečeno putem pohađanja programa ponuđenih od strane organizatora osposobljavanja (poslodavci, udruženja i sl).

Nivoi (i podnivoi) kvalifikacija 

Nivoi (i podnivoi) kvalifikacija označavaju složenost i opseg stečenih kompetencija,  opisuju se skupom mjerljivih pokazatelja. Kvalifikacije u NOK se razvrstavaju u osam nivoa kvalifikacija, koji pokazuju složenost postignutih ishoda učenja, opisanih kroz znanje, vještine i kompetencije.

Sertifikat

Sertifikat je dokaz o stečenoj stručnoj kvalifikaciji ili drugoj kvalifikaciji ili dijelu kvalifikacije i nije potvrda nivoa obrazovanja.

Standard zanimanja

Srandard zanimanja je dokument koji propisuje sadržaj kvalifikacije na određenom nivou zahtjevnosti i određuje potrebna znanja, vještine i kompetencije za obavljanje ključnih poslova u zanimanju.

Standard obrazovanja

Standard obrazovanja predstavlja nivo znanja, vještina i kompetencija koje kandidat treba da dostigne nakon završenog obrazovnog programa u obrazovnoj instituciji. Precizira ishode učenja za koje se očekuje da ih kandidat ostvari, tj. ono što treba da zna i uradi kad uspješno završi program. 

Standard

Standard je rezultat izražen kroz ishode učenja. Standard je ispunjen ako su dostignuti ishodi učenja.

Standard kvalifikacije

Standard kvalifikacije pokazuje sadržaj i strukturu određene kvalifikacije i sadrži podatke o nazivu kvalifikacije, tipu kvalifikacije, nivou odnosno podnivou kvalifikacije, kodu kvalifikacije, kreditnoj vrijednosti kvalifikacije, opis kvalifikacije i dr.
Transparentnost kvalifikacije

Stepen u kojem je kvalifikacija vidljiva i jasna, u smislu njenog sadržaja i vrijednosti na tržištu rada (u sektoru, regionu, na nacionalnom ili međunarodnom nivou) odnosno, u sistemu obrazovanja i osposobljavanja.
Uporedivost kvalifikacija

Mjera do koje je moguće uspostaviti jednakost/usklađenost između nivoa i sadržaja kvalifikacija na sektorskom, regionalnom, nacionalnom ili međunarodnom nivou.

Vještine 

Vještine - obuhvataju sposobnost primjene znanja, korišćenje iskustva i upotrebu propisanih načina rada u izvršenju zadataka i rješavanju problema. 
Zanimanje

Zanimanje  obuhvata   skup   radnih   mjesta  i  poslova  koji   su  svojim  sadržajem  i   vrstom organizacijski i tehnološki toliko srodni i međusobno povezani da ih obavlja lice koje posjeduje odgovarajuća znanja, vještine i kompetencije. 
Znanje

Znanje - označava skup stečenih i povezanih informacija koje su rezultat učenja. Znanje se sastoji od principa, činjenica, teorije i prakse iz domena rada ili učenja.U kontekstu Evropskog kvalifikacionog okvira, znanja se opisuju kao teorijska i/ili činjenična.

Prilog 1.

	Nivo

(I-VIII)
	Standard zanimanja/
Obrazovni standard/

Drugi standard
	Kvalifikacije nivoa obrazovanja (diploma)
	Stručne kvalifikacije

(sertifikat)
	Druge (dodatne) kvalifikacije

(sertifikat, potvrda, uvjerenje)

	I
	I1
	
	
	
	

	
	I2
	
	
	
	

	    II
	
	
	
	

	   III
	
	
	
	

	IV
	IV1
	
	
	
	

	
	IV2
	
	
	
	

	    V
	
	
	
	

	   VI
	
	
	
	

	VII
	VII1
	
	
	
	

	
	VII2
	
	
	
	

	  VIII
	
	
	
	


Jedinica učenja 5





Jedinica učenja 5





Jedinica učenja 4





Jedinica učenja 3





Jedinica učenja 2





Modul 2





Modul 1





Modul 4





Predmet 1





Modul 3





Predmet 2





Predmet 3





Grupa poslova 8








Grupa poslova 5








Grupa poslova 6








Grupa poslova 7








Grupa poslova 1





Grupa poslova 2








Grupa poslova 3








Grupa poslova 4








Jedinica učenja 5





Jedinica učenja 1








� Zakon o nacionalnom okviru kvalifikacija, “Sl. list CG”, br. 80/2010.


� Razvoj kvalifikacija za nivoe VI, VII i VIII obrađen je u posebnom dokumentu.


� Zakon o stručnom obrazovanju, “Sl. list CG”, br. 47/2010. 


� Zakon o nacionalnim stručnim kvalifikacijama, “Sl. list CG”, br. 80/2008.


�  Standardna klasifikacija zanimanja, Monstat, 2011.


� Pravilnik o opisu nivoa i podnivoa kvalifikacija, “Sl. list CG”, br. 64 /2011.


� Zakon o nacionalnim stručnim kvalifikacijama, “Sl. list CG”, br.80 /2008.


� Zakon o osnovnom vaspitanju i obrazovanju, “Sl. list CG”, br. 64/2002, 49/2007.


� Zakon o gimnaziji, “Sl. list CG”, br. 64/2002, 49/2007.


� Evropski referentni okvir: http://ec.europa.eu/dgs/education_culture/publ/pdf/ll-learning/ keycomp_en.pdf


� Dokument  ‘’Dodjeljivanje koda kvalifikaciji’’.

